
Í stovuni eru eisini fleiri jólatrøð. Okkurt er reytt, annað er hvítt, nøkur eru grøn, 
meðan eitt jólatræ enntá er ælaboga litað. Mítt yndis arbeiðsamboð er ein “hot glue 
gun”. Hann havi eg brúkt til mangt og hvat síðstu árini. Eitt nú henda ljósastakan, ið 
eg havi funnið á loppumarknaði og síðani hava lagt ymisk jólaprýði afturat. Eg haldi 
hann hóaskar seg stak væl saman við myndini av vakra og deiliga sjeikinum hjá mær

Mær dámar væl at ganga á loppumarknaðum í Føroyum eins og uttanlands. 
Har finni eg av og á lutir, ið eg síggi nýggjar møguleikar við lutunumenn, enn teir 
upprunaliga vóru ætlaðir til. Eitt nú eitt gamalt kassettuband av “Jólagleðin” 
hjá Alex Bærendsen. Tað minnir meg um mong góð jólaminnir sum barn í 
áttatiárinum. Tí havi eg umskapað bandið til eina øðrvísi “jólakúlu”, sum á henda 
hátt gevur mær eyka jólagleði, meðan fløgan spælir og hugnar um mína yndis 

Enn er somikið lýtt í veðrinum, at brenniovnurin ikki er tendraður 
enn. Tí verður hann í løtuni heldur brúktur til at húsa eini av teimum 
mongu jóladekoratiónunum, ið eg higartil havi gjørt í ár

Man er ikki ein skapandi bøssi fyri einki. Tí havi eg sjálvandi fingið mær hendurnar á eitt ælaboga litt jólatræ. Soleiðis kann eitt og hvørt høvi gerast eitt politiskt statement, tá ið eg eri í nánd. Sjálvt jólaprýði. Hvítu greinarnar hava eisini alskyns pang littar prýðislutir, ið eru alt frá kitsch og popplist til homoerotiskar havmenn


